
GOUVÈNÈ CUOMO ANONSE ETA A AP KOUVRI FINANSMAN LOKAL POU REACHTE KAY APRE SIKLÒN 

IRENE AK TANPÈT TWOPIKAL LEE  

 

Gouvènè a mande itilizasyon fon retablisman ape dezas ki jwenn apwobasyon HUD CDBG  pou kouvri 

25 pousan finansman depans ki pa federal pou reachte apre Irene ak Lee 

Gouvènè Andrew M. Cuomo te anonse jodi a Eta New York pral itilize fon disponib nan Sibvansyon pou 

Gwoup Abitasyon Kominotè (Community Development Block Grant, CDBH) HUD te apwouve lotre jou 

pou kouvri 25 pousan obligasyon rapwochman depans pou re-achte ki asosye ak Siklòn Irene ak Tanpèt 

Twopikal Lee. 

 

Yo te evalye apeprè 1.143 pwopriyete nan 17 konte afekte pou re-acha nan kad pwogram Sibvansyon 

pou Atenyasyon Danje FEMA a ( FEMA’s Hazard Mitigation Grant Program,HMGP). Yo estime kou total 

pwojè pou reachte a plis pase $194 milyon, sa ki mete 25 pousan finansman ki pa federal yo nan apeprè 

$48,5 milyon. 

 

“Destriksyon ak devastasyon enpak konbine Irene ak Lee te koze yo te kite yon enpresyon dirab sou 

peyizaj tout kominote yo ki pote mak de ouragan pisan sa yo,” te deklare Gouvènè Cuomo. “Men 

boulvèsman nan lavi pwopriyetè byen yo nan chak kominote sa yo te pi mal epi nou dwe fè tou sa nou 

kapab pou soulaje chaj finansye yo. Lè nou pran responsablite pataj finansman 25 pousan pou re-acha 

yo, nou kapab ede pwopriyetè kay endividyèl ak kominote yo kontinye retabli epi reprann lavi yo.” 

 

Nan dat 26 avril, Gouvènè Cuomo ak Sekretè  Lojman ak Devlopman Iben Ameriken (US Housing and 

Urban Development,HUD), Shaun Donovan, te anonse apwobasyon federal plan-daksyon sekou pou Eta 

New York pou ede pwopriyetè kay ak biznis k ap debat toujou apre Sipè-Ouragan Sandy, Ouragan Irene, 

ak Tanpèt Twopikal Lee. Plan daksyon sekou pou Eta a gen sipò $1,7 milyon nan fon HUD CDBG-DR. 

 

Apre Deklarasyon Lee/Irene lan, Eta a te anonse yon pwogram atenyasyon ki gen sipò federal. Konte ak 

kominote viktim yo te benefisye twa opòtinite pou bay yon lèt entansyon (LOI) nan twa etap ak dènye a 

ki te pou fèt nan dat 30 jen 2012. LOI sa yo defini faktè atenyasyon spesifik pou kominote ki afekte, 

tankou re-acha pwopriye ki gen gwo domaj. 

17 konte yo sa Albany, Broome, Chenango, Clinton, Delaware, Essex, Greene, Montgomery, Orange, 

Otsego, Rockland, Schenectady, Schoharie, Suffolk, Tioga, Ulster ak Westchester.  

